
​​​«Որպես նվիրատվություն անշարժ գույք ընդունելու և ամրացնելու մասին» ՀՀ կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	1.  Տարածքային կառավարման և ենթակառուցվածքների նախարարություն


	30.09.2024թ.

	
	N ԳՍ//31358-2024

	«Որպես նվիրատվություն անշարժ գույք ընդունելու և ամրացնելու մասին»  ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծի 1-ին կետով նախատեսվում է որպես Հայաստանի Հանրապետությանը նվիրատվություն ընդունել «Գունդ» սահմանափակ պատասխանատվությամբ ընկերությանը սեփականության իրավունքով պատկանող, Վայոց ձորի մարզի Ջերմուկ համայնքի Գնդևազ գյուղի 2-րդ փողոց 6-րդ փակուղի 3 հասցեում գտնվող 16059,6 քառ. մետր ընդհանուր մակերեսով շենք-շինությունները և դրանց սպասարկման ու օգտագործման համար նախատեսված 9,5 հեկտար մակերեսով հողամասը՝ (այսուհետ` Հողամաս) ընդհանուր 399 647 982 դրամ շուկայականին մոտարկված կադաստրային արժեքով (անշարժ գույքի սեփականության իրավունքի գրանցման վկայական N29112018-10-0010), մինչդեռ Նախագծին կից ներկայացված Կադաստրի կոմիտեի (այսուհետ՝ Կոմիտե) համապատասխան գրության բովանդակությունից երևում է, որ Հողամասի կադաստրային գործում առկա տվյալների և էլեկտրոնային քարտեզի միջև առկա է գծային չափերի և մակերեսի անհամապատասխանություն. ըստ կադաստրային քարտեզի տվյալների՝ հողամասի մակերեսը կազմում է 7.66211 հեկտար։

Հիմք ընդունելով Կոմիտեի գրությունը, ինչպես նաև ելնելով Հայաստանի Հանրապետության անվամբ նվիրվող գույքի նկատմամբ իրավունքի պետական գրանցումը իրականությանը համապատասխանող տվյալներով գրանցելու անհրաժեշտությունից՝ առաջարկում ենք դիտարկել Կոմիտեի՝ վերոնշյալ գրության հիմքով նվիրվող գույքի մակերեսների ճշգրտումից և նոր վկայական տրամադրելուց հետո Նախագիծը շրջանառելու հարցը։
	Ընդունվել է ի գիտություն
Քննարկվող գույքի ընդունման հրատապությունից ելնելով, ինչպես նաև հաշվի առնելով այն հանգամանքը, որ գույքի սեփականատերը պատրաստ չէ իրականացնել սահմանների ճշտման համար անհրաժեշտ չափագրման աշխատանքներ և դրան ուղղված ծախսեր, որոշման նախագծի 4-րդ կետով առաջարկվել է համայնքի ղեկավարին կատարել սահմանների ճշտում:

Հետագա ճշգրտումները կիրականացվեն ՀՀ պաշտպանության նախարարության կողմից` գույքը Հայաստանի Հանրապետության անվամբ գրանցելու փուլում: Միաժամանակ գույքը կհաշվառվի (կվերահաշվառվի) նոր, ճշտված վկայականի հիման վրա վերահաշվարկված շուկայականին մոտարկված կադաստրային արժեքով:

	2. Ֆինանսների նախարարություն


	07.10.2024թ.

	
	N 01/34-1/20864-2024

	ՀՀ ֆինանսների նախարարությունը ՀՀ պաշտպանության նախարարության կողմից ս.թ. սեպտեմբերի 23-ի N ՊՆ/510/10453-2024 գրությամբ ներկայացված` «Որպես նվիրատվություն անշարժ գույք ընդունելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում է հետևյալը.

Նախագծով նախատեսվում է որպես Հայաստանի Հանրապետությանը նվիրատվություն ընդունել «Գունդ» սահմանափակ պատասխանատվությամբ ընկերությանը սեփականության իրավունքով պատկանող, Վայոց ձորի մարզի Ջերմուկ համայնքի Գնդևազ գյուղի 2-րդ փողոց 6-րդ փակուղի 3 հասցեում գտնվող շենք-շինությունները և դրանց սպասարկման ու օգտագործման համար նախատեսված հողամասը և որպես պետական սեփականություն ամրացնել Հայաստանի Հանրապետության պաշտպանության նախարարությանը:

Նախագծին կից ներկայացված հիմնավորմամբ նշվում է, որ վերոնշյալ տարածքը ՀՀ ԶՈՒ կարիքների համար օգտագործելու նպատակով անհրաժեշտ պայմանների ստեղծմանն ուղղված շինարարական աշխատանքների համար, ըստ խոշորացված ցուցանիշներով հաշվարկի, կպահանջվի 2,548.7 մլն դրամ, որից առաջին փուլով նախատեսվում է իրականացնել 251.2 մլն դրամի, իսկ երկրորդ փուլով` 2,297.5 մլն դրամի շինարարական աշխատանքներ: 

Այդ կապակցությամբ հայտնում ենք, որ Նախագծի վերաբերյալ առակություններ չունենք պայմանով, որ շինարարական աշխատանքների համար անհրաժեշտ ծախսերը կիրականացվեն ՀՀ կառավարության 04.07.2024թ. N 1064-Ն որոշմամբ հաստատված ՀՀ 2025-2027թթ. պետական միջնաժամկետ ծախսերի ծրագրով և ՀՀ 2025 թվականի պետական բյուջեի նախագծով ՀՀ պաշտպանության նախարարությանը հատկացված միջոցների շրջանակներում:
	Ընդունվել է ի գիտություն

	3. Կադաստրի կոմիտե
	01.10.2024թ.

	
	N ՍԹ/16019-2024

	Ի պատասխան Ձեր 2024 թվականի սեպտեմբերի 23-ի N ՊՆ/510/10453-2024 գրության՝ «Որպես նվիրատվություն անշարժ գույք ընդունելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
   Հայաստանի անշարժ գույքի տեղեկատվական համակարգի (ARPIS) տվյալների համաձայն՝ Նախագծի 1-ին կետում նշված ՀՀ, Վայոց ձորի մարզ, համայնք Ջերմուկ, գյուղ Գնդևազ, 2-րդ փողոց, 6-րդ փակուղի, 3 հասցեում գտնվող 10-016-0007-0001 կադաստրային ծածկագրով, արդյունաբերության, ընդերքօգտագործման և այլ արտադրական նշանակության նպատակային նշանակության, գյուղատնտեսական արտադրական օբյեկտների գործառնական նշանակության, 9.5 հա մակերեսով հողամասն արտացոլված է կադաստրային քարտեզում, մինչդեռ հողամասի մակերեսը (ըստ քարտեզի՝ 7.66211 հա) և գծային չափերը չեն համապատասխանում պետական գրանցման տվյալներին (ըստ վկայականի՝ 9.5 հա), ուստի առաջարկում ենք նշված հողամասը կադաստրային քարտեզում ճշգրիտ տեղադրելու նպատակով հետագայում սահմանված կարգով ներկայացնել իրավունքի պետական գրանցման դիմում, վերջինիս կցելով WGS-84 (ARMREF 02) ազգային գեոդեզիական կոորդինատային համակարգով կազմված hողամասի նոր հատակագիծ՝ հաստատված համայնքի ղեկավարի կողմից։
Առաջարկում ենք Նախագծի 1-ին կետում «անշարժ գույքի սեփականության իրավունքի գրանցման վկայական N 29112018-10-0010» բառերը և թվերը փոխարինել «անշարժ գույքի նկատմամբ իրավունքների պետական գրանցման 29112018-10-0010 վկայական» բառերով և թվերով։

Առաջարկում ենք նաև Նախագծի 5-րդ կետը հանել՝ հաշվի առնելով այն հանգամանքը, որ պահանջվող տեղեկատվությունը կարող է տրամադրվել «Գույքի նկատմամբ իրավունքների պետական գրանցման մասին» ՀՀ օրենքով սահմանված կարգով դիմում ներկայացվելու պարագայում:

Հայտնում ենք, որ քննարկվող տարածքում առկա է նաև «Հարավային էլեկտրոցանց» ՓԲԸ-ին համայնքի կողմից վարձակալության իրավունքով հատկացված և իրավունքի պետական գրանցում ստացած 10-016-0007-0018 կադաստրային ծածկագրով, 0.0024 հա մակերեսով հողամաս (անշարժ գույքի սեփականության (օգտագործման) իրավունքի գրանցման N 614487 վկայական):
Միաժամանակ տեղեկացնում ենք, որ Նախագծի 1-ին կետում նշված անշարժ գույքի նկատմամբ կիրառված է գույքային իրավունքի սահմանափակում՝ գրավ:
	Ընդունվել է
Գույքը Հայաստանի Հանրապետության անվամբ գրանցելու փուլում կներկայացվեն անհրաժեշտ չափագրման նյութեր:
Ընդունվել է
Կատարվել է համապատասխան փոփոխություն:
Ընդունվել է

Ընդունվել է ի գիտություն
Ընդունվել է ի գիտություն
Կադաստրի կոմիտեի կողմից 29.10.2024թ. տրված N ԱՏ-29102024-10-1173 տեղեկանքի համաձայն Վայոց Ձորի մարզի, Ջերմուկ գյուղի, Գնդևազ 2-րդ փողոցի 6-րդ փակուղի 3 հասցեում գտնվող անշարժ գույքի նկատմամբ «Գույքի նկատմամբ իրավունքների պե​տական գրանցման մասին» ՀՀ օրենքով սահմանված կարգով կատարվել է անշարժ գույքի գրավի/հիփոթեքի/ պայմանագրի հիման վրա գրանցված գրավի իրավունքի և գրավի արգելանքի սահմանափակման դադարեցումների պետական գրանցում:

	4. Վարչապետի աշխատակազմի իրավաբանական վարչություն
	19.11.2024թ.

	
	N 02/16.3/39468-2024

	Ներկայացված նախագծի 4-րդ կետով նախատեսվում է առաջարկել Ջերմուկ համայնքի ղեկավարին` սույն որոշման ուժի մեջ մտնելուց հետո եռամսյա ժամկետում կատարել սույն որոշման 1-ին կետում նշված հողամասի սահմանների ճշտում և սահմանված կարգով ապահովել նպատակային և գործառնական նշանակության փոփոխության իրականացումը` հատուկ նշանակության հողի կատեգորիայի: Սակայն գտնում ենք, որ առաջարկվող կարգավորումը դուրս է որոշման իրավական հիմքի և կարգավորման առարկայի շրջանակից:
	Ընդունվել է

Նախագծի 4-րդ կետը խմբագրվել է:


